
				இப்பக்கம் மெய்ப்பு பார்க்கப்படவில்லை
372 நினைவு அலைகள்

இலட்சியம் உயர்ந்ததாக இருப்பினும், வாழ்க்கை முறை நெறியாக அமைந்து இருப்பினும் நாள்தோறும் பெரும் போராட்டத்தில் உணர்ச்சியுடன் ஈடுபட நேர்ந்தது அதன் பலனைக் காட்டாமல் போகுமா?

சா. குருசாமியின் தொடக்க காலப் போராட்டத்தைக் காட்டிலும் பல மடங்கு அதிகப்படியான பாதிப்புக்கு இடமானது; 1946ஆம் ஆண்டுக்குப் பிற்பட்ட போராட்டங்கள்.

எதிர்ப்பு மேல் எதிர்ப்பு

கடவுள் கற்பனை என்று சொல்லும்போது, கேட்போர் மனம்

புண்படும். அவர்கள் எரிச்சல் கொள்வார்கள். சில வேளை மிகுந்த

வேதனையுடன் மண்மாரி பொழிவார்கள்; பகை ஏற்படும்.

உயிரோடு இருக்கையில் காந்தி அடிகளையோ, பண்டித நேரு

வையோ, மூதறிஞர் இராசாசியையோ, கர்மவீரர் காமராசரையோ வன்மையாகக் கண்டித்தால் ஆபத்தும் பகையும் அதிகமாகும்.

விடுதலை நாளா? கெடுதலை நாளா?

1947 ஆம் ஆண்டில் இந்தியா பெற்றது சுதந்திரம் அல்ல; வெறும் ஆள் மாற்றமே என்ற நிலையைத் தந்தை பெரியாரின் திராவிடர் கழகம் எடுத்தது.

பெரியாரின் வழியில் நடை பயின்றவர்கள் கூட அரசியல் விடுதலை கிடைத்திருப்பதாக மகிழும்போது அது மயக்கம்’ என்று ஓயாமல் பேசியும் எழுதியும் வந்த குருசாமியார், அக் காட்டாற்று எதிர் நீச்சலால், அவரை அறியாமலே பாதிக்கப்பட்டார்.

பெரியாருக்காக அயராது போராடினார்

அடுத்து, பெரியார் மணி அம்மையாரை வாழ்க்கைத் துணைவி பாக்கிக் கொண்ட திருமண ஏற்பாடு திராவிடர் கழகத்தைப் பிளந்தது.

அறிஞர் அண்ணா தாய்க் கழகத்திலிருந்து விலகினார். தம்பியர் பலர் அவருடன் சென்றனர். i

அவர் விரும்பியபடி தொடர்ந்த வேண்டுகோளின்படி திராவிட முன்னேற்றக் கழகத்தைத் தொடங்கினார். -

அப்போது குருசாமியார் எந்தப் பக்கம் இருந்தார்? எவருக்காக வாதிட்டுப் போராடினார்?

